ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
____ _______________ 2020 թիվ ____-Ն

ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ՀԱՇՎԱՌՎԱԾ ՄՇՏԱԿԱՆ ՀԱՍՏԱՏՈՒԹՅՈՒՆ ՉՈՒՆԵՑՈՂ ՈՉ ՌԵԶԻԴԵՆՏ ԿԱԶՄԱԿԵՐՊՈՒԹՅՈՒՆԻՑ ՁԵՌՔ ԲԵՐՎՈՂ ԱՊՐԱՆՔՆԵՐԻ, ԸՆԴՈՒՆՎՈՂ ԱՇԽԱՏԱՆՔՆԵՐԻ ԵՎ (ԿԱՄ) ՍՏԱՑՎՈՂ ԾԱՌԱՅՈՒԹՅՈՒՆՆԵՐԻ ՄԱՍՈՎ ԿԱՏԱՐՎԱԾ ԾԱԽՍԵՐԻ ՓԱՍՏԱԹՂԹԱՎՈՐՄԱՆ 
ԱՅԼ ԿԱՐԳ ՍԱՀՄԱՆԵԼՈՒ ՄԱՍԻՆ 


Հիմք ընդունելով Հայաստանի Հանրապետության հարկային օրենսգրքի 55-րդ հոդվածի 13-րդ մասը` Հայաստանի Հանրապետության կառավարությունը որոշում է.
1. Սահմանել Հայաստանի Հանրապետության հարկային օրենսգրքի 55-րդ հոդվածի 13-րդ մասով սահմանված՝ Հայաստանի Հանրապետությունում հաշվառված մշտական հաստատություն չունեցող ոչ ռեզիդենտ կազմակերպությունից ձեռք բերվող ապրանքների, ընդունվող աշխատանքների և (կամ) ստացվող ծառայությունների մասով կատարված ծախսերի փաստաթղթավորման այլ կարգ՝ համաձայն հավելվածի:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից և տարածվում է 2018 թվականի հունվարի 1-ից հետո ծագած (ծագող) հարաբերությունների վրա:


Հավելված
ՀՀ կառավարության 2020 թվականի
_______________  ____ N ____-Ն որոշման

ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ՀԱՇՎԱՌՎԱԾ ՄՇՏԱԿԱՆ ՀԱՍՏԱՏՈՒԹՅՈՒՆ ՉՈՒՆԵՑՈՂ ՈՉ ՌԵԶԻԴԵՆՏ ԿԱԶՄԱԿԵՐՊՈՒԹՅՈՒՆԻՑ ՁԵՌՔ ԲԵՐՎՈՂ ԱՊՐԱՆՔՆԵՐԻ, ԸՆԴՈՒՆՎՈՂ ԱՇԽԱՏԱՆՔՆԵՐԻ ԵՎ (ԿԱՄ) ՍՏԱՑՎՈՂ ԾԱՌԱՅՈՒԹՅՈՒՆՆԵՐԻ ՄԱՍՈՎ ԿԱՏԱՐՎԱԾ ԾԱԽՍԵՐԻ ՓԱՍՏԱԹՂԹԱՎՈՐՄԱՆ ԱՅԼ ԿԱՐԳ
 
1. Սույն հավելվածով սահմանվում է հարկ վճարողի կողմից Հայաստանի Հանրապետության հարկային օրենսգրքի 55-րդ հոդվածի 13-րդ մասով սահմանված` Հայաստանի Հանրապետությունում հաշվառված մշտական հաստատություն չունեցող ոչ ռեզիդենտ կազմակերպությունից ձեռք բերվող ապրանքների, ընդունվող աշխատանքների և (կամ) ստացվող ծառայությունների մասով կատարված ծախսերի փաստաթղթավորման այլ կարգը։
2. Հայաստանի Հանրապետությունում հաշվառված մշտական հաստատություն չունեցող ոչ ռեզիդենտ կազմակերպությունից ձեռք բերված ապրանքների, ընդունված աշխատանքների և (կամ) ստացված ծառայությունների (բացառությամբ այն աշխատանքների և (կամ) ծառայությունների, որոնց կատարման և (կամ) մատուցման վայրը Հայաստանի Հանրապետության հարկային օրենսգրքի 39-րդ հոդվածի համաձայն՝ համարվում է Հայաստանի Հանրապետությունը) գծով ծախսերը Հայաստանի Հանրապետության հարկային օրենսգրքի 55-րդ հոդվածով սահմանված փաստաթղթերով չփաստաթղթավորելու դեպքում կարող են փաստաթղթավորվել ձեռք բերված ապրանքների, ընդունված աշխատանքների և (կամ) ստացված ծառայությունների դիմաց ապրանքներ ձեռք բերող, աշխատանքներ ընդունող և (կամ) ծառայություններ ստացող հարկ վճարողի կողմից կատարված՝ անկանխիկ եղանակով վճարումը հիմնավորող փաստաթղթով և Հայաստանի Հանրապետությունում հաշվառված մշտական հաստատություն չունեցող ոչ ռեզիդենտ կազմակերպության կողմից դուրս գրված՝ ապրանքի մատակարարման, աշխատանքի կատարման և (կամ) ծառայության մատուցման փաստը հիմնավորող փաստաթղթով:
3. Այլ պետություններում վճարված պետական և տեղական հարկերի, տուրքերի և այլ պարտադիր վճարների գծով ծախսերը Հայաստանի Հանրապետության հարկային օրենսգրքի 55-րդ հոդվածով սահմանված փաստաթղթերով չփաստաթղթավորելու դեպքում կարող են փաստաթղթավորվել հարկ վճարողի կողմից կատարված՝ անկանխիկ եղանակով վճարումը հիմնավորող փաստաթղթով:
4. Հայաստանի Հանրապետության և այլ պետությունների միջև կրկնակի հարկումը բացառող համաձայնագրերի կողմ հանդիսացող այլ պետության ռեզիդենտ հարկ վճարողի կողմից Հայաստանի Հանրապետությունում հաշվառված իր մշտական հաստատության համար կատարված ծախսերը (բաշխվող ծախսերը) կարող են փաստաթղթավորվել ոչ ռեզիդենտ կազմակերպության կողմից ընդունվող աշխատանքների և (կամ) ստացվող ծառայությունների մասով կատարված ծախսերը հիմնավորող փաստաթղթերով և ոչ ռեզիդենտ կազմակերպության ու մշտական հաստատության միջև կազմված՝ մշտական հաստատությանը վերագրվող ծախսերին վերաբերող փաստաթղթով, եթե համաձայնագրով մշտական հաստատությանը վերագրվող ծախսերի նվազեցման սահմանափակումներ սահմանված չեն։

Հիմնավորում
«Հայաստանի Հանրապետությունում հաշվառված մշտական հաստատություն չունեցող ոչ ռեզիդենտ կազմակերպությունից ձեռք բերվող ապրանքների, ընդունվող աշխատանքների և (կամ) ստացվող ծառայությունների մասով կատարված ծախսերի փաստաթղթավորման այլ կարգ սահմանելու մասին» ՀՀ կառավարության որոշման նախագծի վերաբերյալ

1. Իրավական ակտի անհրաժեշտությունը (նպատակը). Նախագծի նպատակը ոչ ռեզիդենտ կազմակերպությունից կատարվող ձեռքբերումների մասով ՀՀ հարկային օրենսգրքով սահմանված փաստաթղթավորման ընդհանուր կարգից տարբերվող այլ կարգի սահմանումն է:
1. Կարգավորման հարաբերությունների ներկա վիճակը և առկա խնդիրները. 2019 թվականի հունիսի 25-ին ՀՀ Ազգային Ժողովի կողմից ընդունված՝ «Հայաստանի Հանրապետության հարկային օրենսգրքում փոփոխություններ և լրացումներ կատարելու և 2018 թվականի հունիսի 21-ի «Հայաստանի Հանրապետության հարկային օրենսգրքում փոփոխություններ և լրացումներ կատարելու և 2017 թվականի դեկտեմբերի 21-ի «Հայաստանի Հանրապետության հարկային օրենսգրքում փոփոխություններ և լրացումներ կատարելու մասին» ՀՕ-266-Ն օրենքում փոփոխություններ և լրացումներ կատարելու մասին» ՀՕ-338-Ն օրենքում փոփոխություն կատարելու մասին» ՀՕ-68-Ն ՀՀ օրենքի 13-րդ հոդվածի 4-րդ կետով նախատեսվել է ՀՀ կառավարության կողմից ՀՀ հարկային օրենսգրքի 55-րդ հոդվածի 13-րդ մասով սահմանված ծախսերի փաստաթղթավորման այլ կարգ սահմանելու հնարավորություն:
Խնդիրը կայանում է նրանում, որ ներկայումս ՀՀ կառավարության կողմից նման կարգ սահմանված չէ:
1. Առկա խնդիրների առաջարկվող լուծումները. Նախագծով առաջարկվում է սահմանել, որ ոչ ռեզիդենտ կազմակերպություններից ՀՀ տարածքից դուրս կատարվող ձեռքբերումները (բացառությամբ այն ծառայությունների կամ աշխատանքների, որոնց մատուցման կամ կատարման վայրը Հայաստանի Հանրապետության հարկային օրենսգրքի 39-րդ հոդվածի համաձայն, համարվում է Հայաստանի Հանրապետությունը) կարող են փաստաթղթավորվել այդ ձեռքբերումների դիմաց կատարված՝ անկանխիկ եղանակով վճարումը հիմնավորող փաստաթղթով և ոչ ռեզիդենտ կազմակերպության կողմից դուրս գրված՝ ապրանքների մատակարարման, ծառայության մատուցման կամ աշխատանքի կատարման փաստը հիմնավորող փաստաթղթով:
1. Կարգավորման առարկան. Նախագծի կարգավորման առարկան ծախսերի փաստաթղթավորման այլ կարգն է:
1. Նախագծի մշակման գործընթացում ներգրավված ինստիտուտները և անձինք. 
	Նախագիծը մշակվել է ՀՀ ֆինանսների նախարարության կողմից:
1. Իրավական ակտի կիրառման դեպքում ակնկալվող արդյունքը. Նախագծի ընդունման արդյունքում ակնկալվում է սահմանել ՀՀ հարկային օրենսգրքի 55-րդ հոդվածի 13-րդ մասով սահմանված ծախսերի փաստաթղթավորման այլ կարգ:


Տեղեկանք
«Հայաստանի Հանրապետությունում հաշվառված մշտական հաստատություն չունեցող ոչ ռեզիդենտ կազմակերպությունից ձեռք բերվող ապրանքների, ընդունվող աշխատանքների և (կամ) ստացվող ծառայությունների մասով կատարված ծախսերի փաստաթղթավորման այլ կարգ սահմանելու մասին» ՀՀ կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտության վերաբերյալ


«Հայաստանի Հանրապետությունում հաշվառված մշտական հաստատություն չունեցող ոչ ռեզիդենտ կազմակերպությունից ձեռք բերվող ապրանքների, ընդունվող աշխատանքների և (կամ) ստացվող ծառայությունների մասով կատարված ծախսերի փաստաթղթավորման այլ կարգ սահմանելու մասին» ՀՀ կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտություն չի առաջանա:

Եզրակացություն
«Հայաստանի Հանրապետությունում հաշվառված մշտական հաստատություն չունեցող ոչ ռեզիդենտ կազմակերպությունից ձեռք բերվող ապրանքների, ընդունվող աշխատանքների և (կամ) ստացվող ծառայությունների մասով կատարված ծախսերի փաստաթղթավորման այլ կարգ սահմանելու մասին» ՀՀ կառավարության որոշման նախագծի ընդունմամբ պետական բյուջեի եկամուտների նվազեցման կամ ծախսերի ավելացման մասին


«Հայաստանի Հանրապետությունում հաշվառված մշտական հաստատություն չունեցող ոչ ռեզիդենտ կազմակերպությունից ձեռք բերվող ապրանքների, ընդունվող աշխատանքների և (կամ) ստացվող ծառայությունների մասով կատարված ծախսերի փաստաթղթավորման այլ կարգ սահմանելու մասին» ՀՀ կառավարության որոշման նախագծի ընդունմամբ պետական բյուջեի եկամուտների նվազեցում կամ ծախսերի ավելացում չի ակնկալվում:




ԱՄՓՈՓԱԹԵՐԹ
[bookmark: _GoBack]«Հայաստանի Հանրապետությունում հաշվառված մշտական հաստատություն չունեցող ոչ ռեզիդենտ կազմակերպությունից ձեռք բերվող ապրանքների, ընդունվող աշխատանքների և (կամ) ստացվող ծառայությունների մասով կատարված ծախսերի փաստաթղթավորման այլ կարգ սահմանելու մասին» ՀՀ կառավարության որոշման նախագծի վերաբերյալ ստացված առաջարկությունների, դրանց ընդունման կամ չընդունման վերաբերյալ

	Առարկության, առաջարկության հեղինակը¸ գրության ամսաթիվը և համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ պետական եկամուտների կոմիտե
12.12.2019թ.
թիվ 01/3-3/77837-2019
	Առաջարկվում է որոշմամբ սահմանված հավելվածի 1-ին կետում «սահմանվում է» բառերից հետո լրացնել «հարկ վճարողի կողմից» բառերը:
	Ընդունվել է:
	Կատարվել է համապատասխան լրացում:

	
	Առաջարկվում է որոշմամբ սահմանված հավելվածի 2-րդ և 3-րդ կետերում «հաշվարկային փաստաթղթերով փաստաթղթավորելու անհնարինության դեպքում կարող են փաստաթղթավորվել նաև» բառերը փոխարինել  «փաստաթղթերով չփաստաթղթավորելու դեպքում կարող են փաստաթղթավորվել» բառերով:
	Ընդունվել է:
	Կատարվել է համապատասխան լրացում:

	
	Առաջարկվում է որոշմամբ սահմանված հավելվածի 3-րդ կետից հետո լրացնել նոր կետ՝ հետևյալ բովանդակությամբ.
«4․ Հայաստանի Հանրապետության և այլ պետությունների միջև կրկնակի հարկումը բացառող համաձայնագրերի կողմ հանդիսացող այլ պետության ռեզիդենտ հարկ վճարողի կողմից Հայաստանի Հանրապետությունում հաշվառված իր մշտական հաստատության համար կատարված ծախսերը (բաշխվող ծախսերը) կարող են փաստաթղթավորվել ոչ ռեզիդենտ կազմակերպության կողմից ընդունվող աշխատանքների և (կամ) ստացվող ծառայությունների մասով կատարված ծախսերը հիմնավորող փաստաթղթերով և ոչ ռեզիդենտի ու մշտական հաստատության միջև կազմված՝ մշտական հաստատությանը վերագրվող ծախսերին վերաբերող փաստաթղթով, եթե համաձայնագրով մշտական հաստատությանը վերագրվող ծախսերի նվազեցման սահմանափակումներ սահմանված չեն։»
	Ընդունվել է:
	Կատարվել է համապատասխան լրացում:

	
	Միաժամանակ, առաջարկվում է քննարկել ՀՀ կառավարության որոշումը ուժի մեջ մտնելու ժամկետը` այն սահմանելով որոշման պաշտոնական հրապարակման հաջորդ օրը, ինչպես նաև քննարկել որոշման գործողությունը 2018թ. հունվարի 1-ից հետո ընկած հաշվետու ժամանակաշրջանների վրա տարածելու հնարավորությունը:
	Ընդունվել է:
	Նախագծի ուժի մեջ մտնելու ժամկետը վերանայվել է:

	Հայաստանի միջազգային փոխադրողների ասոցիացիա
06.12.2019թ.
թիվ 01-01/18 
	Առաջարկվում է որոշմամբ սահմանված հավելվածի 2-րդ և 3-րդ կետերում «հարկ վճարողի» բառերից հետո լրացնել «կամ նրա աշխատակից-ներկայացուցչի» բառերը:
	Չի ընդունվել:
	Առաջարկության ընդունումը նպատակահարմար չէ՝ հաշվի առնելով այն հանգամանքը, որ առաջարկությունն ընդունելու պարագայում կստացվի, որ հարկ վճարողի համար համախառն եկամտից նվազեցման ենթակա կլինեն ընկերության աշխատակցի կողմից անկանխիկ եղանակով կատարված ծախսերը, որոնք կարող են ընդհանրապես կապ չունենալ ընկերության կողմից իրականացվող ձեռնարկատիրական գործունեության հետ:

	ՀՀ արդարադատության նախարարություն
11.12.2019թ.
թիվ 01/27.1/28828-2019
	Դիտողություններ և առաջարկություններ չկան:
	
	

	ՀՀ էկոնոմիկայի նախարարություն
13.12.2019թ.
թիվ  01/12827-2019
	Դիտողություններ և առաջարկություններ չկան:
	
	

	ՀՀ վարչապետի աշխատակազմի ֆինանսատնտեսագիտական վարչություն
07.02.2020թ.
թիվ 02/16.2/56957-2019
	Նախագծի ընդունման իրավական հիմք է նշված Հայաստանի Հանրապետության հարկային օրենսգրքի 55-րդ հոդվածի 13-րդ մասը: Նախագծի հավելվածով ներկայացված կարգի 1-ին կետում նշված է, որ «1. Սույն հավելվածով սահմանվում է հարկ վճարողի կողմից Հայաստանի Հանրապետության հարկային օրենսգրքի 55-րդ հոդվածի 13-րդ մասով սահմանված` Հայաստանի Հանրապետությունում հաշվառված մշտական հաստատություն չունեցող ոչ ռեզիդենտ կազմակերպությունից ձեռք բերվող ապրանքների, ընդունվող աշխատանքների և (կամ) ստացվող ծառայությունների մասով կատարված ծախսերի փաստաթղթավորման այլ կարգը»։
Ըստ նախագծի վերնագրի՝ «Ծախսերի փաստաթղթավորման այլ կարգ սահմանելու մասին», նախագիծը ընդհանրապես ծախսերի փաստաթղթավորման այլ կարգ սահմանելու մասին է, այնինչ նախագծի հավելվածով ներկայացված կարգի 1-ին կետը որոշակիացվում է, թե կոնկրետ ինչ դեպքերի է վերաբերում սահմանվող ծախսերի փաստաթղթավորման այլ կարգը: 
 Գտնում ենք, որ նախագծի վերնագիրը չի համապատասխանում հավելվածի 1-ին կետի սահմանմանը և առաջարկում ենք նախագծի վերնագիրը համապատասխանեցնել հավելվածի 1-ին կետի սահմանմանը:
	Ընդունվել է:
	Նախագծի վերնագիրը համապատասխանեցվել է նախագծի հավելվածի 1-ին կետի սահմանմանը:

	
	Նախագծի հավելվածով ներկայացված կարգի 3-րդ կետով սահմանվում է, որ «3. Այլ պետություններում վճարված պետական և տեղական հարկերի, տուրքերի և այլ պարտադիր վճարների գծով ծախսերը Հայաստանի Հանրապետության հարկային օրենսգրքի 55-րդ հոդվածով սահմանված փաստաթղթերով չփաստաթղթավորելու դեպքում կարող են փաստաթղթավորվել հարկ վճարողի կողմից կատարված՝ անկանխիկ եղանակով վճարումը հիմնավորող փաստաթղթով»:
Գտնում ենք, որ այս կետը չի բխում նախագծի համար որպես իրավական հիմք նշված Հայաստանի Հանրապետության հարկային օրենսգրքի 55-րդ հոդվածի 13-րդ մասի պահանջներից և առաջարկում ենք կամ հավելվածով ներկայացված կարգի 3-րդ կետը հանել, կամ լրամշակել, կամ որոշման նախագծում հղում կատարել  համապատասխան իրավական հիմքին:
	Ընդունվել է ի գիտություն:
	Անհրաժեշտ է նկատի ունենալ, որ նշյալ կետը նախագծում ներառվել է բեռնափոխադրումներ իրականացնող ընկերությունների ներկայացուցիչների հետ քննարկումների արդյունքում: Կարևոր ենք համարում ընդգծել նաև այն, որ շատ դեպքերում այլ պետություններում տնտեսավարող սուբյեկտները, վճարելով տեղական կամ համայնքային վճարները, դրանք ըստ էության վճարում են պետական կամ համայնքային մարմինների կողմից մատուցվող ծառայությունների համար (օրինակ մաքսավճարը): Այս առումով, գտնում ենք, որ նշյալ կետը հանելը կարող է խնդրահարույց լինել նշյալ ոլորտում գործունեություն իրականացնող տնտեսավարող սուբյեկտների համար:

	
	Նախագծի հավելվածով ներկայացված կարգի 4-րդ կետով սահմանվում է, որ «4.Հայաստանի Հանրապետության և այլ պետությունների միջև կրկնակի հարկումը բացառող համաձայնագրերի կողմ հանդիսացող այլ պետության ռեզիդենտ հարկ վճարողի կողմից Հայաստանի Հանրապետությունում հաշվառված իր մշտական հաստատության համար կատարված ծախսերը (բաշխվող ծախսերը) կարող են փաստաթղթավորվել ոչ ռեզիդենտ կազմակերպության կողմից ընդունվող աշխատանքների և (կամ) ստացվող ծառայությունների մասով կատարված ծախսերը հիմնավորող փաստաթղթերով և ոչ ռեզիդենտ կազմակերպության ու մշտական հաստատության միջև կազմված՝ մշտական հաստատությանը վերագրվող ծախսերին վերաբերող փաստաթղթով, եթե համաձայնագրով մշտական հաստատությանը վերագրվող ծախսերի նվազեցման սահմանափակումներ սահմանված չեն»։
Գտնում ենք, որ այս կետը նույնպես չի բխում նախագծի համար որպես իրավական հիմք նշված Հայաստանի Հանրապետության հարկային օրենսգրքի 55-րդ հոդվածի 13-րդ մասի պահանջներից և առաջարկում ենք կամ հավելվածով ներկայացված կարգի 4-րդ կետը հանել, կամ լրամշակել, կամ որոշման նախագծում հղում կատարել  համապատասխան իրավական հիմքին:
Բացի այդ, նշյալ կետում պարզ չէ, թե ինչու  Հայաստանի Հանրապետությունում հաշվառված իր մշտական հաստատության համար կատարված ծախսերը (բաշխվող ծախսերը) չեն կարող փաստաթղթավորվել ոչ ռեզիդենտ կազմակերպության ու մշտական հաստատության միջև կազմված՝ մշտական հաստատությանը վերագրվող ծախսերին վերաբերող փաստաթղթով, եթե համաձայնագրով մշտական հաստատությանը վերագրվող ծախսերի նվազեցման սահմանափակումներ են սահմանված։ Այսինքն, եթե նշված համաձայնագրով սահմանված են ծախսերի նվազեցման սահմանափակումներ՝ օրինակ, որոշակի թույլատրելի մեծության չափ, ապա ստացվում է, որ այդ թույլատրելի մեծության չափով նույնիսկ մշտական հաստատությանը վերագրվող ծախսերին վերաբերող փաստաթղթեր չեն կարող կազմվել:
Գտնում ենք, որ նշված ծախսերի փաստաթղթերի կազմումը չպետք է կապ ունենա համաձայնագրով ծախսերի նվազեցման սահմանափակումներ սահմանված լինելու հետ և առաջարկում ենք 4-րդ կետը լրամշակել:
	Չի ընդունվել:
	Օրենսգրքի 55-րդ հոդվածի 13-րդ մասը վերաբերում է, մասնավորապես, Հայաստանի Հանրապետությունում հաշվառված մշտական հաստատություն չունեցող ոչ ռեզիդենտ կազմակերպությունից կամ Հայաստանի Հանրապետությունում հաշվառված մշտական հաստատություն չունեցող ոչ ռեզիդենտ ֆիզիկական անձից ձեռք բերվող ապրանքների, ընդունվող աշխատանքների և (կամ) ստացվող ծառայությունների փաստաթղթավորմանը:
Նախագծով հաստատվող կարգի 4-րդ կետով առաջարկվում է կարգավորել  Հայաստանի Հանրապետության և այլ պետությունների միջև կրկնակի հարկումը բացառող համաձայնագրերի կողմ հանդիսացող այլ պետության ռեզիդենտ հարկ վճարողի կողմից Հայաստանի Հանրապետությունում հաշվառված իր մշտական հաստատության համար կատարված ծախսերի (բաշխվող ծախսերի) փաստաթղթավորման հետ կապված հարաբերությունները: Այս առումով, հայտնում ենք, որ պարզ չէ, թե ինչու նշյալ կարգավորումը չի համապատասխանում Օրենսգրքի 55-րդ հոդված 13-րդ մասին՝ հաշվի առնելով այն հանգամանքը, որ նշյալ մասով ՀՀ կառավարությանը իրավունք է վերապահված սահմանելու,  մասնավորապես,  Հայաստանի Հանրապետությունում հաշվառված մշտական հաստատություն չունեցող ոչ ռեզիդենտ կազմակերպությունից կատարվող ձեռքբերումների փաստաթղթավորման կարգ, իսկ նախագծով առաջարկվում է կարգավորել ՀՀ-ում մշտական հաստատություն ունեցող ոչ ռեզիդենտ կազմակերպության կողմից ՀՀ-ում գտնվող իր մշտական հաստատության համար կատարվող ծախսերի փաստաթղթավորման հետ կապված հարաբերությունները: Բնականաբար, այստեղ խոսքը ՀՀ-ում մշտական հաստատություն ունեցող ոչ ռեզիդենտ կազմակերպության կողմից այլ ոչ ռեզիդենտ կազմակերպությունից իր մշտական հաստատության համար կատարվող ձեռքբերումների մասին է: ՀՀ-ում գտնվող մշտական հաստատության կողմից ՀՀ ռեզիդենտներից կատարվող ձեռքբերումների մասին նախագծով խոսք լինել չի կարող, քանի որ այդ ձեռքբերումների մասով գործում են Օրենսգրքով սահմանված՝ փաստաթղթավորման ընդհանուր կարգավորումները:
Ինչ վերաբերում է երկրորդ նկատառմանը, ապա նշենք, որ  առհասարակ, հնարավոր են հետևյալ 3 դեպքերը․ 
ա․ համաձայնագիրը նախատեսում է ծախսերի բաշխում,
բ․ համաձայնագիրը ոչինչ չի սահմանում այս մասով,
գ․ համաձայնագիրն արգելում է ծախսերի բաշխում։
Այն դեպքում, երբ համաձայնագիրն արգելում է ծախսերի բաշխումը, նախագծով ներկայացված կարգավորումը, միևնույն է, չի գործի, որովհետև այդ դեպքում կհակասի միջազգային պայմանագրով նախատեսված կարգավորմանը։ 
Հետևաբար, ակնհայտ է, որ նախագծով առաջարկվող կարգավորումը գործելու է միայն այն դեպքում, երբ կրկնակի հարկումը բացառող համաձայնագիրը սահմանում է ծախսերի բաշխման մասին դրույթ կամ ոչինչ չի սահմանում։



